REPUBLIKA E SHQIPERISE
KOMISIONI QENDROR | ZGJEDHJEVE

Komisioni i Ankimimeve dhe Sanksioneve

Data: 19.02.2024 Nr: 7 Ora: 12:00

VENDIM

PER SHOYRTIM E KERKESES ANKIMORE NR. 1, DATE 14.02.2025, DEPOZITUAR
NGA “KUVENDI | REPUBLIKES SE SHOIPERISE”

Komisioni i Ankimimeve dhe Sanksioneve né mbledhjen e datés 19.02.2025, me pjesémarrjen e:

Elvis CEFA - Relator

Elvin LAKO - Anétar

Koli BELE - Anétar

llirjan RUSMALI - Anétar

Ledio BRAHO - Anétar

Shqyrtoi ¢éshtjen me:

ANKUES: Kuvendi i Republikés sé Shqipérisé

OBJEKT: Ankim kundér pikés 2 té vendimit nr. 83, daté 11.02.2025, té

Komisionerit Shtetéror té Zgjedhjeve.

BAZE LIGJORE: Neni 124/1, pika 2 e ligjit nr. 10019, daté 29.12.2008 “Kodi Zgjedhor
i Republikés sé Shqipérisé”, té ndryshuar

Komisioni i Ankimimeve dhe Sanksioneve pasi shqyrtoi dokumentacionin e paragitur,

Rrethanat e ¢éshtjes:

Koalicioni pér Reforma, Integrim dhe Institucione té Konsoliduara (KRIIK), mé daté
06.02.2025, ka paragitur né Komisionin Qendror té Zgjedhjeve (KQZ) népérmjet protokollit,
denoncimin e administruar né regjistrin e denoncimeve me nr. 4 ID.

Né kété denoncim KRIIK ka denoncuar miratimin e projektligjit" Pér njé shtesé né ligjin
29/2023, “Pér tatimin mbi té ardhurat”, t€ ndryshuar, nga Kuvendi i Shqgipérisé né seancén
plenare té datés 30 janar 2025 dhe ka kérkuar gé “KQZ-ja té ndérmarré sa mé paré hapat e
nevojshém pér té parandaluar shtrirjen e efekteve té kétij projektligji dhe ngriré até né fazén ku
ndodhet, duke mos lejuar hyrjen né fugi té #;”. KRIIK ka konsideruar t& nevojshme gé
“Komisioni Qendror i Zgjedhjeve té vendoset sa mé paré né komunikim té drejtpérdrejté me
Institucionin e Presidentit t¢ Republikés pér mosdekretimin dhe kthimin né Kuvendin e
Shqipérisé té projektligjit té mésipérm . Gjithashtu, KRIIK ka kérkuar qé “Komisioni Qendror
i Zgjedhjeve té zbatojé me rigorozitet shkronjén e ligjit duke nisur hetimin administrativ lidhur
me kété shkelje té Kodit Zgjedhor dhe Vendimit nr. 9 té Komisionit Rregullator, si dhe vendosur
sanksionet pérkatése né zbatim té nenit 171 té Kodit Zgjedhor”.

Me vendimin nr. 73, daté 10.02.2025, té€ Komisionerit Shtetéror té Zgjedhjeve (KSHZ), u vendos
fillimi i procedurés administrative, pér shqyrtimin e kétij denoncimi. Mé daté 11.02.2025, ora
15:00, u zhvillua seanca publike pér kété shqyrtim administrativ. Né kété seancé né cilésiné e
pérfagésuesve té Kuvendit u paragitén zj. Mimoza Arbi, me detyré Drejtor i Shérbimit Juridik
dhe zj. Elvira Domi me detyré Késhilltare né Shérbimin Juridik prané Kuvendit, té cilat i
géndruan pretendimeve té depozituara me e-mail né KQZ. Né pérfundim té seancés publike
KSHZ, miratoi vendim me nr. 83, daté 11.02.2025, “Pér shgyrtimin administrativ, bazuar né
denoncimin me nr. 4, daté 06.02.2025, té regjistrit té denoncimeve, té Koalicionit pér Reforma,
Integrim dhe Institucione té Konsoliduara/KRIIK” té Komisionerit Shtetéror té Zgjedhjeve.

Nga vlerésim té pretendimeve té paléve, fakteve dhe provave té administruara né kété shqyrtim
administrativ Komisioneri Shtetéror i Zgjedhjeve ¢moi se kérkimi sipas objektit i KRIIK nuk
éshté i mbéshtetur né ligj. Akti i denoncuar ishte miratuar nga Kuvendi pérpara depozitimit té
denoncimit dhe pika 4 e nenit 91 té Kodit Zgjedhor nuk mund té aplikohej mé. Gjithashtu kjo
dispozité nuk i mund té aplikohej as pérsa i takon kompetencés sé Presidentit té€ Republikés pér
dekretimin e ligjit.

Mé tej, Komisioneri mori né shqyrtim, né kuadér té kétij procedimi, dy projektligje, projektligjin
“Pér paketén e maleve” dhe projektligjin“ Pér disa shtesa dhe ndryshime né ligjin nr. 92, daté
24.07.2014, “Pér tatimin mbi vlerén e shtuar né Republikén e Shqipérisé” dhe konstatoi, se
ndryshimet e propozuara kané njé ndikim té drejtpérdrejté né sektorin ekonomik dhe até tregtar,
se ¢do veprim né kété drejtim mund té démtojé parimin e barazisé mes aktoréve ekonomiké né
prag té zgjedhjeve dhe se ato mund té krijojné perceptimin e pérdorimit t€ mjeteve ligjore pér
géllime elektorale. Mbi kété bazé, Komisioneri vendosi t’i rekomandojé Kuvendit té Shqipérisé
té mos pérfshijé pér shqyrtim né seancé plenare projektligjin “Pér paketén e maleve” dhe
projektligjin “Pér disa shtesa dhe ndryshime né ligjin nr. 92, daté 24.07.2014, “Pér tatimin mbi
vlerén e shtuar né Republikén e Shqipérisé”.

6. Kundér kétij vendimi éshté béré ankim nga Kuvendi i Republikés sé Shqipérisé, me pretendimin
se dy projektligjet nuk béjné pjesé né kategoriné e nismave gé ndalohen nga pika 4 e nenit 91 té
Kodit Zgjedhor.

7. Sipas rregullores sé punés, KAS-i caktoi me short anétarin Elvis Cefa si relator té ¢éshtjes dhe
né datén 17.02.2025 zhvilloi senacén paraprake me pjesémarrjene e pérfagésuesve té ankuesit
zj. Mimoza Arbi, me detyré Drejtor i Shérbimit Juridik dhe zj. Elvira Domi me detyré Késhilltare
né Shérbimin Juridik prané Kuvendit, si dhe me pjesémarrjen e z. Erion Brage, deputet né
Kuvendin e Republikés sé Shqipérisé, nismétar i projektligjit “Pér disa shtesa dhe ndryshime né
ligjin nr. 92, daté 24.07.2014, “Pér tatimin mbi vlerén e shtuar né Republikén e Shqipérisé”.
Seanca vendosi té praojé pér shqyrtim kérkesén ankimore.

8. Né& seancén e shqgyrtimit té datés 19.02.2025 ishin té pranishém administrata e KQZ-sg,
pérfagésuesi i palés ankimuese, zj. Mimoza Arbi, zj. Elvira Domi, dhe z. Erion Brage.

9. KAS-i mori né shqyrtim dhe administroi:

- Kérkesén ankimore nr. 1, daté 14.02.2025, depozituar nga “Kuvendi i Republikés sé
Shqipérisé”;

- Vendimin nr. 83 daté 11.02.2025 “Pér shqyrtimin administrativ, bazuar né denoncimin me nr.
4, daté 06.02.2025, té regjistrit t& denoncimeve, té Koalicionit pér Reforma, Integrim dhe
Institucione té Konsoliduara/KRIIK”;

- Ligjin nr. 9/2025 “Pér njé ndryshim né ligjin nr. 29/2023 “Pér tatimin mbi té Ardhurat”, i
ndryshuar”.

- Projektligj “Pér disa shtesa dhe ndryshime né ligjin nr. 92, daté 24.07.2014, ‘Pér tatimin mbi
vlerén e shtuar né Republikén e Shqipérisé’”;

- Projektligji “Pér Paketén e Maleve”.
- Korrespondencén népérmjet postés elektronike.

Né pérfundim té shqyrtimit administrativ dhe té vlerésimit té provave dhe pretendimeve
pérfundimtare,

KAS-i konstatoi:

1. Pika 4 e nenit 91 té Kodit Zgjedhor pércakton se “katér muaj para datés sé zgjedhjeve deri né
formimin e geverisé sé re pas zgjedhjeve ndalohet propozimi, miratimi ose nxjerrja e akteve
ligjore ose nénligjore, té cilat parashikojné dhénien e pérfitimeve pér kategori té caktuara té
popullsisé, té tilla si aktet gé parashikojné rritjen e pagave, pensioneve, mbéshtetjes ekonomike
apo sociale, uljen ose hegjen e taksave, vendosjen e amnistive fiskale, privatizimin apo dhénien
e pasurive a té shpérblimeve, etj., pérvegse kur nisma kushtézohet nga gjendje té fatkegésisé
natyrore”.

Pika 3 e nenit 3 té vendimit nr. 9, daté 24.12.2020 té Komisionit Rregullator ka shtuar né listén e
akteve té ndaluara edhe aktet mé té cilat béhet falja e kamatévonesave, gjobave, detyrimeve
tatimore e doganore.

Dispozitat ndaluese té mésipérme ndjekin njé qéllim té garté, até té ndalimit té€ dhénies sé
lehtésive, ndihmave, pérfitimeve me karakter financiar dhe/ose pasuror pér kategori té caktuara
té popullsisé, né njé periudhé specifike para dhe pas zgjedhjeve, sepse kéto lehtési, ndihma apo
pérfitime mund té jepen me synimin e hapur ose té fshehté pér té ndikuar vullnetin e zgjedhésve,
né zgjedhjet pér Kuvendin. Pér ndalimin nuk paraget réndési fakti se dhénia e lehtésive, ndihmave
apo pérfitimeve éshté pjesé e angazhimeve, platformave dhe politikave geverisése té para
deklaruara, apo éshté pjesé e premtimeve zgjedhore. Kéto ngjarje nuk mund té ndodhin né
periudhén qé fillon katér muaj para datés sé zgjedhjeve, deri né formimin e geverisé sé re pas
zgjedhjeve.

Dispozitat kané pércaktuar natyrén dhe llojin e akteve gé ndalohen. Pér nga lloji, dispozita ndalon,
sipas rastit, propozimin, miratimin ose nxjerrjen e akteve ligjore ose nénligjore. Pér nga lloji,
aktet gé ndalohen jané akte me karakter normativ, akte gé rregullojné njé apo disa marrédhénie
juridike, duke vendosur rregulla té pérgjithshme té sjelljes dhe gé nuk shterohen né zbatimin e
tyre (pika 2 e nenit 3 té KPrA). Pér nga natyra, aktet gé ndalohen duhet té kené té béjné me rritjen
e pagave, pensioneve, mbéshtetjes ekonomike apo sociale, uljen ose hegjen e taksave, vendosjen
e amnistive fiskale, privatizimin apo dhénien e pasurive a té shpérblimeve, faljen e
kamatévonesave, gjobave, apo detyrimeve tatimore e doganore etj.

Lista e shembujve qé jep dispozita nuk éshté ezauruese, por natyra e akteve té pa pérfshira né
ményré té shprehur duhet té keté karakteristika té njéjta me ato té cituara né dispozité. Shembujt
e dhéné né dispozité nuk i referohen pérfitimeve té natyrés jo materiale, té tilla si masa gé kané
lidhje me statusin ligjor té personave té caktuar, apo me regjimin juridik té trajtimit té tyre, apo
me privilegje ose pérparési né trajtim, té cilat propozohet qé té veprojné pér kategori té caktuara
té popullsisé. Q& pérfitimet jo materialé té trajtohen nga KAS-i si té pérfshira né ndalimin sipas
pikés 4 té nenit 91 do té duhet qé Rregullatori t’i pérfshijé ato né pikén 3 té nenit 3 té vendimit té
tij nr. 9, daté 24.12.2020.

Né zbatim té pikés 4 té nenit 91 té Kodit Zgjedhor dhe té pikés 2 té nenit 3 té vendimit nr. 9, daté
24.12.2020 té Rregullatorit, KAS-i konstaton se karakteristika e pérbashkét e masave geveritare
gé ndalohen ka té béjé, sé pari, me parashikime pér alokim fondesh buxhetore né favor té
kategorive té caktuara té popullsisé, ose me ndérprerjen ose pezullimin e vjeljes sé detyrimeve
nga kategori té caktuara té popullsisé. Né njé vlerésim té pérgjithshém, kétu béjné pjesé masa
né favor té kategorive té caktuara té popullsisé, té cilat kané ndikim té drejtpérdrejt né
buxhetin e shtetit, né zérin e té ardhurave, ose né até té shpenzimeve. | njéjti arsyetim vlen
edhe pér masa gé ndikimin e tyre nuk e kané mbi buxhetin, por e kané mbi pasuriné publike ose
shtetérore dhe gé formojné kategoriné e dyté té masave. Qeveria nuk mund té propozojé,
miratojé apo nxjerré akte, me té cilat disponohet mbi pasuriné e shtetit, né favor té
kategorive té caktuara té popullsisé, ose me té cilat ndérpriten, ose pezullohen kérkimet
(pretendimet) e ligjshme mbi pasuriné gé disponohet nga kéto kategori.

10.

11.

Dispozita flet pér kategori té caktuara té popullsisé, gjé qé né interpretim literal nénkupton grupe
individésh té pércaktueshém qarté. Numri i individéve gé formojné kategoriné nuk éshté i
réndésishém pér dispozitén, por réndésia e kétij numri duhet gjithmoné té vlerésohet né kontekstin
e ndikimit gé ata mund té kené mbi zgjedhjet. Si rregull, njé masé geveritare e llojit té njé akti
ligjor ose nénligjor nxirret me efekt té pérgjithshém ose me efekt mbi njé numér té larté
subjektesh. Por masat mund té kené pérfitues njé numér té vogél individésh, té cilét nga ana e
tyre kané mundési qé té ndikojné mbi njé numér té larté zgjedhésish. Né kété kontekst do té
pérfshihej né fushén e veprimit t& ndalimit p.sh. akordimi i lehtésive fiskale mbi njé kategori
ekskluzive subjektesh té privilegjuar, por qé nga ana e tyre punésojné dhe, pér shkak té késaj
marrédhénieje, mund té ndikojné mbi njé numér té konsiderueshém zgjedhésish. Pér kété arsye,
termi “kategori e caktuar e popullsisé” duhet té ¢mohet rast pas rasti né funksion té
motivimit dhe mundésisé faktike gé kategoria ka pér té ndikuar mbi vullnetin elektoral té
kategorive mé té médha té popullsisé.

Pércaktimi pér llojin e aktit (akt me karakter normativ) dhe pér subjektet pérfituese (kategori té
caktuara té popullsisé, jo subjekte té veganta) pérjashton nga fusha e veprimit té& ndalimit aktet
me karakter individual apo kontratat qé shteti lidh me subjektet private. Kjo dispozité nuk ndalon
kryerjen e njé procedure privatizimi a legalizimi, dhénien e njé autorizimi, apo miratimin e njé
koncesioni. Té gjitha kéto jané akte individuale. Eventualisht lidhur me to mund té veprojné
ndalime té tjera, por jo ndalimi i pércaktuar né pikén 4 té nenit 91 té Kodit Zgjedhor.

Komisioneri, me vendimin nr. 83, daté 11.02.2025 ka marré né shqyrtim denoncimin e
administruar mé daté 06.02.2025 né regjistrin e denoncimeve me nr. 4 ID, té Koalicionit pér
Reforma, Integrim dhe Institucione té Konsoliduara (KRIIK). Objekt i kétij denoncimi ka gené
ligji “Pér njé shtesé né ligjin 29/2023, “Pér tatimin mbi té ardhurat™, té ndryshuar”, i miratuar né
seancén plenare té datés 30 janar 2025 nga Kuvendi i Shqipérisé. Komisioneri e ka ¢muar
kérkimin e KRIIK sipas objektit, si té pa mbéshtetur né ligj, sepse “KQZ, né zbatim té pikén 4, té
nenit 91, té Kodit Zgjedhor dhe vendimit nr. 9, daté 24.12.2020, té Komisionit Rregullator, nuk
mund té disponojé né c¢farédo lloj forme mbi njé akt gé éshté miratuar nga organi kompetent”.

Denoncimi i regjistruar me nr. 4 1D parashtronte kéto kérkime pér Komisionerin:

a) té ndérmerren sa mé paré hapat e nevojshém pér té parandaluar shtrirjen e efekteve té
kétij projektligji dhe ngriré até né fazén ku ndodhet, duke mos lejuar hyrjen né fugi té tij.
Pér kété géllim, denoncuesi kérkonte gé Komisioni Qendror i Zgjedhjeve té vendoset sa
mé paré né komunikim té drejtpérdrejté me Institucionin e Presidentit t¢ Republikés pér
mos-dekretimin dhe kthimin né Kuvendin e Shqipérisé té projektligjit t&é mésipérm;

b)  Komisioni Qendror i Zgjedhjeve té nisé hetimin administrativ lidhur me kété shkelje té
Kodit Zgjedhor dhe Vendimit nr. 9 t¢ Komisionit Rregullator, si dhe té vendosé
sanksionet pérkatése né zbatim té nenit 171 té Kodit Zgjedhor.

KAS-i ¢mon se njé kérkesé eventuale e KQZ-sé, drejtuar Presidentit té Republikés, pér té kthyer
pér rishqyrtim ligjin nuk gjen bazé ligjore né pikén 4 té nenit 91 té Kodit Zgjedhor. Kjo dispozité
prek veprimtariné e organeve kompetente pér propozimin, miratimin dhe nxjerrjen e akteve
ligjore ose nénligjore, por nuk shtrihet dot mbi kompetencén e Presidentit té Republikés pér té

12.

13.

14.

15.

16.

a)

shpallur aktin e miratuar ose pér ta kthyer até pér rishqyrtim. Né kéto kushte, KAS-i e gjen té
justifikuar refuzimin e Komisionerit pér t’iu pérgjigjur pozitivisht kérkimit té paré té KRI1K-ut.

Sa i takon kérkimit té dyté, Komisioneri ka patur detyrimin qé pérgjaté shqyrtimit té€ denoncimit
té analizonte pérmbajtjen e ligjit té€ miratuar, pér té zbuluar nése akti ishte miratuar né kushtet e
ndalimit, ose jo. Miratimi i akteve ligjore né kundérshtim me pikén 4 té nenit 91 té Kodit Zgjedhor
ngarkon me pérgjegjési administrative Kryetarin e Kuvendit, sepse éshté Kryetari i Kuvendit, i
cili bart detyrimin pér “t€¢ marré masa pér t& mos vendosur ose pér té propozuar gé té mos
vendosen né rend té dités pér shqyrtim dhe miratim”, aktet e késaj natyre (pika 5 e nenit 3 té
vendimit nr. 9, daté 24.12.2020 té Komisionit Rregullator). Né rast se vértetohet kundérvajtja
administrative, atéheré Komisioneri mund té jeté né kushtet e detyrimit pér vendosjen e sanksionit
administrativ.

Ligji nr. 9/2025 “Pér njé ndryshim né ligjin nr.29/2023 “Pér tatimin mbi té ardhurat”, i ndryshuar”
ka shtyré me dy vjet afatin e veprimit té njé pérjashtimi fiskal pér njé rreth té kufizuar subjektesh.
Sipas dispozitave né fuqgi pérpara hyrjes né fuqi té kétij ligji, pérjashtoheshin nga pagesa e tatimit
mbi té ardhurat korporative, entitetet, qé operojné né struktura akomoduese “Hotel/Resort me
katér dhe pesé yje, status special” sipas pércaktimit né legjislacionin e fushés sé turizmit dhe qé
jané mbajtés té njé marke tregtare té regjistruar dhe njohur ndérkombétarésh “brand name”, né
rast se statusin special do ta pérfitonin deri né dhjetor 2024. Ligji i ri ka zévendésuar afatin
“dhjetor 2024” me afatin “dhjetor 2026

Analiza e fakteve, e mbéshtetur nga dokumentacioni referues parlamentar, tregon se pérjashtimi
nga tatimi mbi té ardhurat korporative éshté né fuqgi pér té gjitha subjektet tregtare qé gézojné
statusin special (11 subjekte gjithsej) dhe synimi i ligjit éshté qé kété pérjashtim ta shtrijé dhe pér
11 subjekte té tjera tregtare, té cilat jané né proces té pérfitimit té kétij statusi.

Céshtja gé duhet té zgjidhte Komisioneri né shqyrtimin e denoncimit éshté, nése kéto 11 subjekte
tregtare formojné “kategori té caktuar té& popullsisé”, né kuptimin e pikés 4 té nenit 91 té Kodit
Zgjedhor, apo jo. Kjo pérgjigje kushtézon pérfshirjen e kétij ligji né rastet e ndalimit sipas pikés
4 té nenit 91 ose pérjashtimin e tij nga ky ndalim.

Sikurse éshté sgaruar mé lart né parim, KAS-i, nga ana e tij, nuk e gjen kété ligj né té pérfshiré
né rastet e ndalimit, sepse:

kategoria e pérfituesve nuk formon “kategori té caktuar té popullsisé”. Subjektet jané subjekte
tregtare;

b) numri i kétyre subjekteve éshté ekstremisht i ulét;

c)

krijimi i lehtésisé nuk béhet pér géllime elektorale, por pér té siguruar barazi né
konkurrueshméri dhe né statusin ligjor té té gjithé anétaréve té kategorisé;

d) Pozita e veganté né tregun e sipérmarrésve turistiké gé gézojné kéto subjekte nuk e bén té

besueshme hipotezén, se pér shkak té pérjashtimit pér 10 vjet nga taksa mbi té ardhurat

18.

19.

20.

21.

a)

korporative, kéto subjekte do té nxiten qé té pérfshihen né njé fushaté ndikimi té paligjshém né
zgjedhje, mbi personat gé jané né marrédhénie pune me ta.

Mbi kété arsyetim Komisioneri duhet té kishte rrézuar si té paligjshme kérkimet e denoncuesit
dhe té kishte pushuar hetimin e denoncimit.

Né fakt, Komisioneri ka pérfshiré né shqyrtim administrativ dy ¢éshtje, té cilat nuk kané gené
objekt i denoncimit, projektligjin “Pér paketén e maleve” dhe projektligjin “Pér disa shtesa dhe
ndryshime né ligjin nr. 92, daté 24.07.2014, “Pér tatimin mbi vlerén e shtuar né Republikén e
Shqipérisé”.

Komisioneri ka arsyetuar se fusha e veprimit té dy projektligjeve “prek politika té réndésishme
fiskale” dhe se “ndryshimet e propozuara kané njé ndikim té drejtpérdrejté né sektorin ekonomik
dhe até tregtar, cdo veprim né kété drejtim mund té démtojé parimin e barazisé mes aktoréve
ekonomikeé né prag té zgjedhjeve. Ato mund té krijojé perceptimin e pérdorimit té mjeteve ligjore
pér géllime elektorale”. Né pérfundim té shqyrtimit Komisioneri ka vendosur gé “t'i
rekomandohet Kuvendit té Shqipérisé té mos pérfshijé pér shqyrtim né seancé plenare”.

KAS-i e gjen té pambéshtetur né ligj kété vendimmarrje té Komisionerit. Propozimi, miratimi
apo nxjerrja e akteve ligjore ose nénligjore ndalohet jo kur ka lidhje me fusha apo sektoré té
caktuar, as kur prek politikat sektoriale, por kur sjell pérfitime pér kategori té caktuara té
popullsisé. Pa pérfitim nuk ka ndalim.

Projektligji “Pér paketén e maleve” éshté propozim i Késhillit t&¢ Ministrave, i depozituar né
Kuvend né datén 10.01.2025, jashté periudhé sé ndalimit. Projektligji &shté njé akt procedural, i
cili:

pércakton procedurat pér shpalljen e zonave malore me pérparési zhvillimi;

b) vendos rregullat pér zhvillimin e pasurive shtetérore té poseduara pa titull pronésie nga

subjektet private né kéto zona, né harmoni me rregullat e legjislacionin pér planifikimin
dhe zhvillimin e territorit;

krijon bazén ligjore pér kalimin e pronésisé népérmjet shitjes me tarifén simbolike 1 (njé) euro
té kétyre pasurive té paluajtshme shtetérore, té cilat rezultojné té jené né posedim faktik té
posedueséve jo pronaré.

22. Projektligji pér “Paketén e maleve” nuk sjell né vetvete pérfitime pér kategori té caktuara té

popullsisé. Pérfitimi i pasurive té caktuara mund té béhet sipas kétij ligji, népérmjet aplikimit, né
rast se pasuria ndodhet brenda zonave me prioritet zhvillimi (té cilat duhet té shpallen pas hyrjes
né fuqi té ligjit), pas pérfundimit t& procedurés sé regjistrimit fillestar té zonave kadastrale gé
pérfshihen né zonén pér zhvillim ose pas pérfundimit té procedurave pér pérmirésimin e regjistrit
té pasurive té paluajtshme. Né projektligj parashikohet se rregulla té hollésishme pér
dokumentacionin dhe procedurén e shpalljes sé zonés prioritare té zhvillimit pércaktohen me
udhézim té ministrit pérgjegjés pér pushtetin vendor, brenda 6 muajve nga hyrja né fugi e kétij
ligji.

23.

24.

a)

Po késhtu, procedura e aplikimit dhe shqyrtimit té kérkesave, si dhe procedura e kalimit népér
hallkat e ndryshme vendimmarrése parashikon afate, té cilat parashikojné kohézgjatje té
konsiderueshme dhe gé tejkalon ndjeshém periudhén e ndalimit.

Projektligji pér “Paketén e maleve” nuk mund té pérfshihet né rastet e ndalimit, sepse:

akti éshté njé akt kuadér, i cili nuk sjell automatikisht pérfitime;

b) kategoria e popullsisé qé pérfiton prej tij éshté e papércaktueshme, sepse jané té papércaktuara

c)

%)

25.

26.

27.

zonat me prioritet zhvillimi;

plotésimi i kuadrit ligjor me aktet zbatuese éshté parashikuar té marré kohé, e cila mund té
shkojé nga disa muaj deri né disa vite. Praktikat e ngjashme burokratike pérmbajné bollshém
shembuj, qé flasin pér vonesa disa vjecare, kur béhet fjalé pér ligje gé kérkojné plotésim té
kuadrit ligjor, né rastet kur parashikohet akordimi i pérfitimeve dhe lehtésirave pér grupe té
caktuara té popullatés.

éshté e pamundur gé me miratimin vetém té kétij ligji té pércaktohet rrethi i personave té
targetuar, gjé qé pérjashton mundésiné qé miratimi i kétij ligji té keté impakt mbi vullnetin
elektoral té personave specifiké.

Projektligji “Pér disa shtesa dhe ndryshime né ligjin nr. 92, daté 24.07.2014, “Pér tatimin mbi
vlerén e shtuar né Republikén e Shqipérisé” éshté propozim i deputetit Erion Brace, i depozituar
né Kuvend né datén 17.01.2025, brenda periudhés sé ndalimit. Qéllimi i projektligjit éshté qé té
pérsosé mekanizimin e deklarimit t¢ TVSH-sé né sektorin e bujgési-blegtorisé, pér ta béré
mekanizimin té drejté, racional, transparent dhe té aplikueshém pér grumbulluesit e produkteve
bujgésore, duke barazuar né kété ményré kushtet e konkurrencés me importuesit.

Projektligji nuk krijon lehtési, nuk heq dhe as redukton TVSH-né pér asnjé nga subjektet e
sektorit. Népérmjet mekanizmit té “auto faturimit”, ai u jep mundésiné grumbulluesve gé té
zbatojné drejt rregullat e TVSH-sé (si diferencé midis TVSH-sé né shitje me até né blerje), né
rastet kur prodhuesit bujgésoré e blegtoralé té pérjashtuar nga skema e TVSH-sé hyjné né
transaksione me grumbulluesit. Propozimi rregullon tregun, por nuk ndjek géllime elektorale.
Nése rregullat e deritanishme kané shkaktuar njé favorizim té padrejté té€ importuesve, propozimi
synon qé té heqé kété favorizim dhe té kthejé “drejtésiné” né treg.

Analiza e mésipérme tregon se pér dy projektligjet nuk ekzistojné shkage té ligjshme pér té
urdhéruar ndalimin e miratimit dhe nxjerrjes sé tyre. Por vendimi i Komisionerit éshté i pa
mbéshtetur né ligj edhe pér shkak se ai bie ndesh me rregullat né fuqgi pér formén e aktit
administrativ (neni 99 i KPrA). Né pérfundim té procedurés administrative, Komisioneri ka
rekomanduar mos pérfshirjen pér shqyrtim né seancé plenare té projektligjit“ Pér paketén e
maleve” dhe té Projektligjit” Pér disa shtesa dhe ndryshime né ligjin nr. 92, daté 24.07.2014,
“Pér tatimin mbi vlerén e shtuar né Republikén e Shqipérisé”, ndérkohé qé duhet té vendoste
ndalimin e miratimit té kétyre dy projektligjeve, nése konstatonte se vinin né kundérshtim me
pikén 4 té nenit 91 té Kodit Zgjedhor. Komisioneri ka disponuar me akt administrativ, né
pérfundim té njé procedure té hetimit administrativ. Aktet administrative dallohen nga

28.

29.

komunikimet e tjera zyrtare nga fakti gé ato kané forcé detyruese, nxirren sipas njé procedure
rigjide dhe garantojné té drejta té paléve, pérfshiré té drejtén e ankimit ndaj tyre. Akti
administrativ i Komisionerit nuk rekomandon, por urdhéron. Rekomandimi nuk ka forcé
detyruese, ndérkohé qé aktet e komisionerit, vendimet, urdhérat dhe udhézimet kané forcé
detyruese. Njé akt administrativ gé éshté né kundérshtim me dispozitat gé rregullojné formén
apo elementet e detyrueshme té aktit administrativ éshté njé akt administrativ i paligjshém
(shkronja “c” e nenit 109 té KPrA).

Né pérfundim dhe né pérmbledhje t& sa mé sipér, KAS-i konstaton se pika 2 e dispozitivit té
vendimit té Komisionerit nr. 83, daté 11.02.2025 duhet té shfugizohet, sepse éshté jashté objektit
té céshtjes né shqyrtim, éshté formuluar si rekomandim dhe jo si urdhérim, né kundérshtim me
formén e kérkuar nga neni 99 i KPrA, si dhe éshté né kundérshtim me pikén 4 té nenit 91 té
Kodit Zgjedhor, pér shkak se té dy projektligjet e referuara nuk béjné pjesé né rrethin e akteve,
té cilat parashikojné dhénien e pérfitimeve pér kategori té caktuara té popullsisé.

Kérkimi pér shfugizimin e pikés 2 té dispozitivit t&¢ vendimit t& Komisionerit nr. 83, daté
11.02.2025 duhet té pranohet, por nuk ka vend qé té pranohet kérkimi pér konstatimin se asnjéri
prej projektligjeve té sipérpérmendura nuk bie ndesh me nenin 91, pika 4, té Kodit Zgjedhor,
sepse ky kérkim nuk ka objekt. Konstatimi i pajtueshmérisé apo papajtueshmérisé éshté pjesé
pérbérése e arsyetimit qé lidhet me kérkimin e paré, por jo kérkim i vecanté. Po késhtu, nuk ka
vend gqé KAS-i té shprehet pér kérkimin e treté, até pér lejimin e vijimit té procedurave
parlamentare, sepse né momentin gé bie ndalimi, éshté né liriné e ploté t& Kuvendit gé té
procedojé pér shgyrtimin e métejshém té projekt akteve, né pérputhje me agjendén e tij. Pér kété
nuk nevojitet leje e posagme, ag mé tepér nga organet drejtuese té zgjedhjeve.

PER KETO ARSYE:

Mbéshtetur né nenin 21 pika 1 shkronja “b” té ligjit nr. 10019, daté 29.12.2008, “Kodi Zgjedhor i
Republikés sé Shqipérisé”, té ndryshuar, me shumicé votash, Komisioni i Ankimimeve dhe
Sanksioneve

VENDOSI:
Pranimin e pjesshém té kérkesés ankimore nr. 1, daté 14.02.2025 té depozituar nga Kuvendi
i Shqipérisé.
Shfugizimin e pikés nr.2 té vendimit nr. 83, daté 11.02.2025 i Komisionerit Shtetéror té
Zgjedhjeve.

Ky vendim hyn né fugi menjéheré dhe publikohet né fagen zyrtare té Komisionit Qendror
té Zgjedhjeve.

Bazuar né pikén 1 té nenit 18 té ligjit nr. 49/2012 “Pér gjykatat administrative dhe gjykimin e
mosmarréveshjeve administrative®, té ndryshuar” mund té béhet ankim kundér kétij vendimi né
Gjykatén AdministrativeTirané, brenda 45 ditéve nga njoftimi i tij.

Njoftuar paléve té pranishme me shpalljen.

U shpall sot, mé daté 19.02.2025.

Elvis CEFA - Relator (Pjesérisht Kundér)
Elvin LAKO - Anétar

Koli BELE - Anétar (Mendim paralel)
llirjan  RUSMALI - Anétar

Ledio BRAHO - Anétar (Pjesérisht Kundér)

MENDIM PAKICE

N¢ shqyrtimin e kérkesés ankimore nr. 1, dat€ 14.02.2025 t&€ paraqitur nga Kuvendi i Shqipérisé me

objekt “Kundérshtimin e pikés 2 t& vendimit nr. 83, dat€ 11.02.2025, t€ Komisionerit Shtetéror t&

Zgjedhjeve”, ne anétarét n€ pakicé t&€ Komisionit t& Ankimimeve dhe Sanksioneve (n€ vijim KAS),
jemi pjesérisht kundér vendimit t€ shumicés pér shfuqizimin e pikés 2 t&€ vendimit t&€ KSHZ, ndaj
paragesim né vijim argumentet tona pér két€ qéndrim:

1.

N¢ vlerésimin toné, KAS né kété vendimmarrje nuk ka arritur n€ njé konkluzion t& drejté lidhur
me konstatimin se rekomandimi i béré nga Komisioneri Shtetéror 1 Zgjedhjeve né€ pikén 2 té
vendimit t€ tij objekt ankimimi, g€ Kuvendi i Shqipé€ris€ t€ mos pérfshijé pér shqyrtim né seancé
plenare projektligjin “Pér paketén e maleve”, nuk qéndron.

Karakteristika e pérbashkét e iniciativave q€ ndalohen né dispozitat e cituara né vendimin objekt
ankimi ka t€ bé&j€, me masa/nisma ligjore n€ favor t€ kategorive t€ caktuara t€ popullsisé, té cilat
kané ndikim t€ drejtpérdrejt mbi pasuriné publike ose shtetérore. Qeveria nuk mund t€ propozojé
dhe Kuvendi nuk mund t& miratojé apo nxjerré akte, me té cilat disponohet mbi pasuriné e shtetit,
né€ favor t€ kategorive té caktuara t&€ popullsisé.

Komisioneri Shtetéror i Zgjedhjeve né pikén 2 t€ vendimit objekt ankimi ka analizuar dhe
konkluduar drejté€ pér sa i pérket faktit se projektligji “Pér paketén e maleve” ka “...njé ndikim té
drejtpérdrejté né sektorin ekonomik dhe até tregtar, se ¢do veprim né kété drejtim mund té démtojé
parimin e barazisé mes aktoréve ekonomiké né prag té zgjedhjeve dhe se ato mund té krijojné
perceptimin e pérdorimit té mjeteve ligjore pér géllime elektorale.”.

Dukshém géllimi 1 ligjvénésit népérmjet dispozitave t& materializuara n€ pikén 4 té€ nenit 91 té
Kodit Zgjedhor dhe pikén 3 t€ nenit 3 t€ vendimit nr. 9, daté 24.12.2020 t€ Komisionit Rregullator,
€shté krijimi 1 nj€ klime “barazie armésh” ndérmjet forcave politike né geveri dhe atyre né opozité
né€ periudhén para, gjaté dhe pas fushatés elektorale. Mé konkretisht, kéto dispozita kané si qéllim
ndalimin e dhénies sé€ lehtésive, ndihmave, pérfitimeve me karakter financiar dhe/ose pasuror pér
kategori té caktuara té€ popullsisé€, né periudhén para dhe pas zgjedhjeve, pasi kéto lehtési, ndihma
apo pérfitime mund t€ béhen me synim pér té ndikuar vullnetin e zgjedhésve, né zgjedhjet pér
Kuvendin.

Pikérisht né zbatim té kétij ndalimi, Komisioni Rregullator, né pikén S té nenit S té vendimit
té sipércituar ka pércaktuar se “Né zbatim té ndalimit té pércaktuar né pikén 3, té kétij neni,
Kryetari i Kuvendit dhe Sekretari i Pérgjithshém i Késhillit t¢ Ministrave marrin masa pér té
mos vendosur ose propozojné té mos vendosen né rend té dités té institucioneve respektive pér
shqyrtim dhe miratim, aktet e pérmendura né pikén 3 té kétij neni”, ¢cka do té thoté se
Komsioneri Shtetéror i Zgjedhjeve ka kompetencén qé né kété rast, me vendim, té detyrojé
Kryetarin e Kuvendit pér té ndaluar vendosjen né rend dite té¢ nismave qé bien ndesh me
nenin 91 pika 4 té K.Zgjedhor.

sé Shqipérisé ”

6. Né lidhje me themelin e pretendimit, pra nése kjo nisém ligjore i plotéson kushtet pér t’u
klasifikuar si njé nisém e ndaluar né zbatim té nenit 91 pika 4 e K.Zgjedhor, arsyetojmé se
né ményré specifike krerét II dhe III té projektligjit “Pér paketén e maleve”, né té cilét
pércaktohet procedura e njohjes si “posedues jo pronar” e personave juridiké apo individéve
té ndryshém, miratimi i lejes sé zhvillimit pavarésisht faktit se nuk éshté fituar ende titulli i
pronésisé¢ mbi njé pasuri shtetérore té caktuar dhe mé tej blerja e késaj pasurie né vlerén
simbolike prej 1 (njé) euro, qartésisht parashikojné dhénien e njé pérfitimi pér njé kategori
té caktuar té popullsisé né kuptim té pikés 4 té nenit 91 té Kodit Zgjedhor. Ky pérfitim mund
té pérdoret nga kandidatét e partive politike té mazhorancés qeverisése né mbéshtetje té
fushatés sé tyre elektorale dhe si i tillé, té ndikojé né ményré jo proporcionale né rezultatin
e votimit né zgjedhjet e datés 11 maj 2025.

7. Ne anétarét né€ pakicé€, vlerésojné gjithashtu se konkluzioni i KSHZ, i materializuar né pikén 2 té
vendimit nr. 83, daté 11.02.2025, pér t€ “rekomanduar” Kuvendin qé t€ mos pérfshijé ne seancé
plenare projektligjin “Pér paketén e maleve”, €shté nxjerre né€ interpretim t€ gabuar té ligjit. Ligji 1
aplikueshém né kété rast, nuk ka pérdorur n€ asnjé dispozité termin “rekomandim” pér t€ ndaluar njé
veprimtari t€ caktuar, sikurse ka disponuar KSHZ. Por, referuar pikés 1 t€ nenit 9 t€ vendimit nr. 9,
daté 24.12.2020 t€¢ Komisionit Rregullator, Komisioneri Shtetéror i Zgjedhjeve 1 ka té gjitha
kompetencat dhe madje edhe detyrimin gé€ t€ urdhéroj€ institucion shtetéror (n€ kété rast Kryetarin e
Kuvendit) qé t&€ ndalojé veprimtariné q€ bie ndesh me pikén 3 t€ nenit 3 t€ vendimit nr. 9, daté
24.12.2020 t€ Komisionit Rregullator né KQZ.

Pér kéto arsye, pér mendimin ton€, KAS né shqyrtimin e Kérkesés Ankimore nr. 1, daté 14.02.2025
té paraqitur nga Kuvendi 1 Shqipérisé me objekt “Kundérshtimin e pikés 2 t€ vendimit nr. 83, daté
11.02.2025, t&€ Komisionerit Shtetéror t€ Zgjedhjeve”, duhet té kishte vendosur:

- Pranimin e pjesshém té ankimit,

- Ndryshimin e pikés 2 té vendimit nr. 83, daté 11.02.2025, té Komisionerit Shtetéror té Zgjedhjeve
duke ndaluar vendosjen né rend té dités né seancé plenare té projektligjit “Pér paketén e maleve”.

Elvis CEFA - Anétar
Ledio BRAHO - Anétar

MENDIM PARALEL

Uné anétari Koli Bele, duke gené dakord me dy anétarét e KAS pér shfuqizimin e Vendimit nr. 83,
daté 11.02.2025 ‘Pér shqyrtimin administrativ t€ denoncimit nr. 4 ID, daté 06.02.2025, t&€ KRIIK®, t&

KSHZ, por jo me analizén ligjore dhe ligjin e aplikueshém, parages arsyetimin tim si vijon:

Kolegét e shumic€s shprehen se Komisioneri Shtetéror t€ Zgjedhjeve, brenda kompetencave té tij, ka
arsyetuar gabim p&rputhshmériné e projektligjeve objekt hetimi administrativ dhe kané vijuar me analizén
e kétyre projektligjeve né€se jané né pérputhje ose jo me Kodin Zgjedhor. Né t€ njéjtén ményré dhe dy
anétaret né€ pakicé kané arsyetuar se KSHZ ka tagrin t€ monitorojé procesin e miratimit te akteve né¢ Kuvend

dhe do té duhej té shprehte ndalimin e shqyrtimit t€ njérit prej kétyre akteve.

2. Cmoj se kjo vendimmarrje € KSHZ nuk &shté né tagrin e kétij organi t& KQZ, pasi Kodi Zgjedhor nuk
parashikon monitorimin dhe aq mé pak pezullimin apo ndalimin e Kuvendit né kryerjen e funksioneve t&

veta kushtetuese ligjvénése, qofté edhe né formén e rekomandimeve t€ formalizuara si vendime t€ KSHZ.

3. Procesi ligjvénés ésht€ i rregulluar né ményré té vecante né Kushtetuté n€ nenet 81-85 dhe njé€ organ i
krijuar me ligj t€ vecanté, si¢ ésht€ KSHZ, nuk mund t€ marré tagrin pér t&€ vendosur mbi ushtrimin e
funksioneve dhe kompetencat e njé€ organi kushtetues, si¢ &sht€ Kuvendi. N€se do pranonim nj¢€ fakt té tillg,
at€her€ dhe organe té tjera té krijuara me ligje té vecanta, si p.sh Komisioneri pér Mbrojtjen e t¢ Dhénave
Personale, ose Komisioneri pér Mbrojtjen nga Diskriminimi, etj., t& cilat kané né ligjet pérkatése té drejtén
dhe detyrimin pér té garantuar zbatimin e legjislacionit t€ fushé€s q€ mbulojné, do té kérkonin mos miratimin
e akteve ligjore nga Kuvendi né rastet qé vleré€sojné se ka konflikt me ligjin e tyre organik, gjé qé nuk

pranohet nga kuadri dhe logjika ligjore .

4. Njé arsye tjetér g€ mbéshtet géndrimin se KSHZ nuk ka kompetenca té tilla, ésht€ parimi ligjor i parashikuar
né nenin 7 t€ Kushtetués i ndarjes dhe balancimit té pushteteve. Mekanizmin e ‘ndérhyrjes® dhe kontrollit
né veprimtariné ligjvénése t€ Kuvendit, Kushtetuta ja ka pércaktuar pérjashtimisht Presidentit t&€ Republikés
né nenin 85 t€ Kushtetutgs, i cili ka t& drejtén e kthimit pér rishqyrtim té ligjit vet€m njé her€; dhe Gjykatés
Kushtetuese g€ ushtron kontrollin mbi bazén e ankimit té rregulluar, n€ ményré shteruese nga Kushtetuta

dhe ligji.

5. Kompetencat e KSHZ jané renditur né ményré shteruese n€ nenin 19 t€ Kodit Zgjedhor. Shkronja ‘dh‘ e
pikés 1 t€ kétij neni pércakton se: (Komisioneri) ‘kujdeset pér zbatimin e kétij ligji né ményré té drejté, té
pérpikté, té sakté dhe uniforme nga té gjitha institucionet, subjektet apo personat e ngarkuar me detyra dhe

detyrime, sipas ligjit ",

6.

10.

Ky parashikim nuk mund té interpretohet n€ ményré té€ zgjeruar, bashké me nenin 91 pika 4 t€ Kodit
Zgjedhor, se Komisioneri mund t€ vendosé ndalimin e Kuvendit pér t€ miratuar ligje t&€ caktuara n€ zbatim
té funksioneve t€ veta kushtetuese. Duhet kuptuar se Komisioneri kujdeset pér zbatimin e Kodit Zgjedhor,
por brenda kompetencave té tij, dhe jo né ményré t€ pakufizuar pér ¢do akt ligjor dhe pér t& gjithé
legjislacionin e aplikuar né Republikén e Shqipéris€. Aty ku ligjvénési ka patur g€llimin g€ t’i japé
kompetencé Komisionerit, dhe KAS si organ i KQZ, pér té vepruar népérmjet akteve apo sanksioneve e ka

béré kété n€ ményré té shprehur.

Né njé analizé paralele, Ligji nr. 8454/1999 ‘Pér Avokatin e Popullit’, i ndryshuar, n€ nenin 2 t€ tij,
parashikon se: “Avokati i Popullit mbron té drejtat, lirité dhe interesat e ligishém té individit nga veprimet
ose mosveprimet e paligishme e té parregulita té organeve té administratés publike, si dhe té té tretéve qé
veprojné pér llogari té saj. Ai éshté nxités i standardeve mé ¢ larta té té drejtave dhe lirive té njeriut né

vend....”

Ky parashikim, né géllimin e tij, ésht€ i ngjashém me parashikimin e Nenit 19/1/dh qé i referohet
kompetencés s€ KSHZ pér t’u kujdesur pér zbatimin e ligjit nga t€ gjitha institucionet. Ndérkohé, Neni 24

i ligjit ‘Pér Avokatin e Popullit’ ,e drejta e Avokatit t€ Popullit pér rekomandime legjislative, parashikon se:

Kur Avokati i Popullit véren se éshté veté pérmbajtja e ligjit ose e akteve té tjera normative dhe jo zbatimi
i tyre, shkaku qé krijon premisa pér shkelje té té drejtave té njeriut, té njohura nga Kushtetuta ose ligjet e

tjera, ka té drejté:

a): t'u rekomandojé organeve qé kané té drejtén ligjvénése té béjné propozime pér ndryshimin dhe

pérmirésimin e ligjeve,

b): t’'u propozojé organeve té administratés ndryshimin ose pérmirésimin e akteve nénligjore; mos
shqyrtimi i propozimit brenda 30 ditéve sjell si pasojé pezullimin e fuqisé sé akteve nénligjore qé

shkaktojné shkelje té té drejtave dhe lirive.
c): té véré né lévizje Gjykatén Kushtetuese me kérkesén pér shfuqizimin e akteve té tilla.

Pra ligjvénési ka pércaktuar t€ drejtén pér t€ rekomanduar ndryshime apo véné n€ 1€vizje Gjykatén

Kushtetuese pér shfuqizimin e aktit, népérmjet kontrollit aposteriori t€ aktit t€ miratuar.

Né ményré t€ ngjashme né Ligjin Nr.154/2014 “Pér Organizimin dhe funksionimin e Kontrollit t€ Larté t&
Shtetit”, né nenin 17- Konsultimi dhe dhénia e opinioneve, €sht€ normuar kompetenca e KLSH,
konkretisht n€ pikén 1: “Pér ¢éshtje qé kané té béjné me hartimin e njé projektligji qé lidhet me funksionin,

veprimtariné, detyrat dhe kompetencat e KLSH, organet shtetérore konsultohen paraprakisht me KLSH”,

11.

12.

13.

14.

15.

dhe né piken 3 t€ kétij neni, e drejta e KLSH t€ béjé propozime pér ndryshime né legjislacion. Né nenin-18

Revokimi dhe ndryshimi i akteve, gjejmé t€ njéjtin mekanizém si né€ sipérpérmendur t€ Avokatit t€ Popullit.

Né rastet e kétyre dy institucioneve té pavarura qé parashikohen né Kushtetut€, ligjvénési ka treguar “
kujdesin e nevojshém* duke rregulluar procedurén si mund té rekomandojné ndryshimet apo kérkojné
shfuqgizimin e nj€ ligji, duke i vendosur si subjekte t€ posagme t€ gjykimit kushtetues, pasi ligji té jeté

miratuar.

Né mungesé t€ nj€ rregullimi t& posacém ligjor, Komisioneri Shtetéror i Zgjedhjeve né€ pérmbushje té
funksionit té tij, mund t& kontribuojé né procesin legjislativ, duke u pérfshiré n€ procedurén e konsultimeve
me grupet e interesit, si¢c né fakt ka bér€ s€ fundmi gjaté diskutimeve pér ndryshimet ligjore né Kodin
Zgjedhor. I njéjti mekanizém vlen dhe aplikohet pér rastet e organeve té tjera q€ krijohen me ligje t€ vecanta,
g€ mund t€ kontribuojné né procesin e shqyrtimit t& projektligjeve n€ komisionet pérkatése parlamentare,
por asnjé institucion tjetér, pérfshi ato kushtetuese si Avokati i Popullit apo KLSH, apo komisioneré té tjeré
publiké té krijuar mé ligje t& veganta, nuk kané tagér pér té ndaluar procesin e shqyrtimit t€ projektligjeve
duke nxjerre akte administrative pér két€ qéllim, si né formén e rekomandimeve pér hegjen nga agjenda e
komisioneve parlamentare dhe aq mé pak n€ formén e njé akti ndalues, si¢ arsyetohet nga anétarét né

shumicé té KAS!

Nése do pranonim argumentin e kundért se KSHZ e ka njé kompetencé té till€, pra mund té pezullojé ose
ndalojé projektligjin n€ momentin e shqyrtimit né komisionet e Kuvendit, duke vlerésuar prima facia sig
€sht€ rasti objekt shqyrtimi, se projektligji bie n€ sferén e ndalimeve t€ nenit 91.4, si mund t€ paragjykojmé
ose t€ pérjashtojmé€ mundésiné qé komisionet parlamentare dhe né€ fund Kuvendi né seancén plenare, duke
béré amendime t€ ndryshme, do i pérmbaheshin detyrimeve dhe ndalimeve qé parashikon Kodit Zgjedhor

né nenit 91.1 1?

Si mund té pérjashtojmé gjithashtu mundésiné q€ procesi i miratimit t€ ligjit mund t€ shkoj€ pértej periudhés
sé ndalimit té parashikuar nga Kodi Zgjedhor, pasi €shté fakt i njohur, por dhe si¢ u parashtrua né seancén
e shqyrtimit né€ KAS, procese t€ tilla mund t€ marrin disa muaj ose edhe vite ose projektligji dhe mund té

mos kalojé pér miratim n€ seancén plenare apo mos t€ marr votat ¢ nevojshme!?

Parashikimet e pikés 4 t€ nenit 91 t& Kodit Zgjedhor, jané t€ detyrueshme pér t’u zbatuar nga institucionet
publike, né rastin konkret edhe nga Kuvendi. Kodi Zgjedhor nuk ka parashikuar njé mekanizém procedural
ndalues apo korrigjues, pér rastin kur Kuvendi do miratonte nj€ akt ligjor g€ bie n€ kundérshtim me kété
normé. Po ashtu nuk ka njé normé procedurale g€ do té bénte t&€ mundur parandalimin e miratimit, duke

ndaluar de facto procesin e miratimit té ligjeve gjaté shqyrtimit né komisionet parlamentare.

16. N& rastin konkret, Komisioneri ka vepruar tej kompetencés s€ tij, dhe pér kété arsye, vendimi i tij duhet t&

shfuqgizohet.

17. Njé shkak tjetér q¢é con né shfuqgizimin e vendimit t€ Komisionerit éshté fakti se Komisioneri nuk mund t&
nxjerré rekomandime, por vetém Vendime, Urdhra dhe Udhézime, si¢ pércaktohet dhe né pikén 2 t€ nenit
19 té€ Kodit Zgjedhor. Bazuar né nenin 109, shkronja ‘c‘ t€ Kodit t€ Procedurave Administrative, Vendimi
nr. 83, daté 11.02.2025 ‘Pér shqyrtimin administrativ t€ denoncimit nr. 4 ID, dat€ 06.02.2025, té¢ KRIIK i
Komisionerit Shtetéror té¢ Zgjedhjeve, ésht€ né kund€rshtim me dispozitat qé rregullojné formén apo
elementet e detyrueshme t€ aktit administrativ dhe pér pasojé konsiderohet i paligjshém, si¢ me té drejté

€shté arsyetuar dhe nga anétarét e shumicés.

Koli Bele - Anétar

/ sé Shqipérisé ”

